
Pou Piblikasyon Imedya: 12 novanm 2014 

GOUVÈNÈ CUOMO ANONSE REAMENAJMAN ROBERT MOSES PARKWAY AP FÈT KOUNYE A. 

 

Envestisman Buffalo Billion se konstriksyon finans nouvo Riverway pou yo gen pi bon aksè a Pak Eta 

Niagara Falls 

Gade plan yo pou pwojè a isit la. 

 

 

Gouvènè Andrew M. Cuomo jodia anonse konstriksyon sou Robert Moses Parkway South “Riverway,” a 

tanmen, se yon pwojè $18.8 milyon kap amelyore aksè a bòdmè e a Pak Eta Niagara Falls. Arebò dènye 

bout wout la ki plis anndan Pak Eta a, yo pral ranplase tout karakteristik eksprèswe a ak wout pak ki nan 

avantaj pyeton e ki fè sonje karakteristik konsepsyon orijinal Frederick Law Olmsted ki istorikman pase 

nan zon nan. 

 

Gouvènè Cuomo di “Niagara Falls se youn nan amizman ki pi vizite nan nasyon an, epi pwojè sa a ap fè li 

pi fasil ke jamè pou vizitè yo fè eksperyans mèvey natirèl sa pou kont yo. Envesti nan Robert Moses 

Parkway ap amelyore pak la, ogmante opòtinite pou gen lwazi, epi travay ak otèl e pwojè detant nan zòn 

anba lavil pou ogmante touris epi kreye djòb nan zòn nan.” 

 

Lietnan Gouvènè Tobert J. Duffy di, “Robert Moses Parkway a se yon moyen efikas pou konekte vizitè yo 

ak Niagara Falls.  Pwojè sa a ap fè li pi fasil pou atire touris epi mennen devlopman lokal e ogmantasyon 

djòb. Ak remèsiman pou lidèchip Gouvènè Cuomo, se yon lòt viktwa pou Niagara Falls ak inisyativ 

Buffalo Billion.” 

 

Pou anpil lane, wout eksprèswe a ki wo pa pèmèt moun ni wè ni gen aksè ant vwazinaj anba lavil yo ak 

Tèt Rivyè Niagara. Pwojè sa a, ki sipoze pèmèt laplipa travay wout yo bout nan otòn 2015 ak tout travay 

gadinaj pak yo bout nan prentan 2016,ap restore anplen aksè vizyèl ak fizik a dives karakteristik natirèl 

ak kiltirèl arebò Rivyè a. 

 

Tankou yon pati nan pwojè a, yo pral retire yon jonksyon ki wo nan John B. Daly Boulevard nan antre Pak 

Leta a— ansanm ak ti bit tè li chita sou li a —e ranplase li ak yon wonpwen modèn ak yon kalite antre 

siyati. Lòt plan yo gen ladan yon sistèm chemen konplè ak yon zòn natirèl, ansanm ak yon nouvo mak 

dlo ki fè sonje ansyen Port Day Pond, yon plas lokal prefere lapèch ak rasanbleman pou rezidan jiskaske 

yo te plen nan lane 1960 pou fè wout pou Parkway a.  

 

Tout chanjman sa yo gen pou bi pèmèt aksè pi fasil a Rivyè Niagara ak American Rapids yo –kote pou 

anpil jenerasyon rezidan ak vizitè te gen pou janbe kat liy eksprèwe pou gen aksè a bo dlo a. Kounye a ap 

genyen plantasyon lokal ak yon rezo chemen konplè pou fasilite randone, monte bisiklèt, lapèch, eski 

andeyò, tout sa a aksesib a pati lari vil premye fwa depi plis pase 50 lane. An plis, genyen kounye a plis 

pase $40 milyon envestisman prive sou bout sa ki mezire yon mil, an pati akòz pwojè enfrastrikti 

enpòtansa a. 

 

A travè inisyativ Buffalo Billion, leta New York la envesti $10 milyon dola nan faz konstriksyon pwojè a. 

Sa ajoute nan $6.8 milyon nan finansman Depatman Transpòtasyon a travè Aksè Multi-Modal li ak lòt 

pwogram pou kouvri $15.8 milyon nan pri gwo konstriksyon ak $1.5 milyon nan siveye konstriksyon an. 

Anviwon $1 milyon nan finansman federal pou highway ki adopte atravè leta enkli nan alokasyon pou 

Depatman Transpòtasyon. Devlopman Empire State te apwouve anvansa yon sibvansyon $1.5 milyon 

pou pèmèt Pak Leta yo fin fè dokiman final pou konsepsyon ak konstriksyon pou pwojè a. 

 

Pati sid Robert Moses Parkway a chita sou yon pati tè ke New York Power Authority kontwole e ki te 

kreye tankou yon pati developman pwojè Niagara Power nan kòmansman lane 1960 yo. Eksprèsway a 

limenm se Biwo Amizman nan Pak ak Prezèvasyon Istorik Eta New York ki posede l, e li kenbe anba akò 

pa Depatman Transpòtasyon Leta New York la. Nan lane 2006, , USA Niagara Development Corporation, 

yon konpayi sipòtè Niagara Falls pou Devlopman Empire State te travay ak Pak Leta yo, Depatman 

Transpòtasyion, Vil Niagara Falls ak New York Power Authority pou ekri yon memorandòm antant pou 

mandan ansanm finansman pou reamenajman de pòsyon wou kle Parkway a pou bay aksè a bòdmè Vil 

la. Kòmansman konstriksyon nan Riverway a reprezante premye nan efò sa yo. Anplis de sa, ajans yo 

kòmanse pa twò lontan reyalizasyon preliminè ak travay revizyon anviwonman pou refè yon pati nan 

seksyon nò Parkway a pou bay aksè piblik toutolon Niagara Gorge, ki finanse pa yon don New York 

Power Authority.  

 

Se Mark Cerrone, Inc nan Niagara Falls, New York ki te benefisye kontra konstriksyon pou pwojè a. MCI 

te patisipe nan anpil gwo pwojè wout lokal tankou rekonstriksyon Old Falls Street nan Niagara Falls ak 

konstriksyon rezo lari anwòch la ki se yon pati zòn Canalside nan Buffalo, ansanm ak efò pou fè machinn 

retounen nan Main Street nan Buffalo. 

 

Komisyonè Biwo Pak Leta, Amizman ak Prezevasyon Istorik Leta New York Rose Harvey di, “Kreye yon 

antre pou pi ansyen pak leta nasyon an ki kadre ak vizyon Frederick Law Olmsted se youn nan objektif 

pwojè sa a. Lè pwojè sa a fini vizitè pral sèvi ak wout Sid Robert Moses Parkway pou antre nan Pak Leta 

Niagara Falls epi yap konnen yo rive yon kote ki espesyal. Renovasyon istorik ap fèt nan Pak Leta Niagara 

Falls granmèsi Gouvènè Cuomo e granmèsi sipo li pou Pak Leta New York ki pap janm fini. Mwen ta vle 

remèsi tou moun ki te ede nou nan pwojè sa nan Depatman Transpòtasyon ke Komisyonè Joan 

McDonald, Prezidan, PDG ak Komisyonè Ken Adams ak ekip li nan Empire State Developman ak Prezidan 

ak PDG Gil Quiniones ak ekip lan nan New York Power Authority.” 

Prezidan New York Power Authority ak Ofisye egzekitif anchèf Gil C. Quiniones di, “Rivyè Niagara seyoun 

nan pi gran mèvèy natirèl eta a ak peyizaj ki bèl anpil e yon ekosistèm divès. Reoryantasyon Pakway a 

pral pèmèt rezidan Niagara Falls yo ak lòt moun benefisye anplen difèt rivyè a pre epi endike patenarya 

eta ak vil la pou mete sou atraksyon pati sa nan Lwès New York.”  

 

Manm Kongrè Brian Higgins di, “Premye konstriksyon Robert Moses Parkway retire avantaj ki pi gen valè 

nan vil sa—san pa gen diskisyyon aksè a pi gwo bòdmè nan lemonn. Li lè pou nou, kòm kominote, nou 

retounen pran li ankò. Li pi plis pase detwi yon bagay, li konsène konstwi yon bagay. Transfòmasyon 

Robert Moses kòm Olmstedian Riverway pouse vil la pi pre bòdmè a e konsa anpil gwo opòtinite ap 

vini.” 

 

Manm Asanble Eta a John Ceretto di, “Finalman pwojè sa pral bay kote pou gade pati anwo Rivyè 

Niagara ak aksè a li menm ke rezidan ak touris te swaf pandan anpil lane. Plan estratejik Gouvènè 

Cuomo pou ogmante touris aksantye sou pran avantaj tout bagay Niagara Falls nou gen pou li bay. 

Nouvo pòtay pou rive nan Niagara Falls la pral lakòz benefis ekonomik alontèm lè yo sipòte lojman ak 

pwojè andetay sou koridò nan vwazinaj yo, pandan yap chache pwofite panorama inik mèvèy lanati ki 

popilè.” 

 

Majistra Vil Niagara Falls Paul Dyster di, “Se san diskisyon ke Niagara Falls genyenyoun nan pi gran 

bòdmè ki nan lemonn, men pandan plisyè jenerasyon, Robert Moses Parkway te separe rezidan, visitè 

ak biznis ak resous sa. Kounyea, ak lidèchip vizyonè Gouvènè Andrew Cuomo ak gwo sipo Konsèy 

Devlopman Ekonomik Lwès New York li, yon erè planifikasyon ki te dire anpil lane pral korije alafen. 

Rekonekte Vil la ak bòdmè Rivyè Niagara li ki selèb pral non sèlman yon benefis ekonomik majè; li pral 

ede rezidan nou yo rejwenn sans idantite ak konfyans tèt yo alòske nap travay pou akselere devlopman 

endistri touris nou.” 

 

Christopher J. Schoepflin, Prezidan Kòporasyon pou Devlopman Niagara USA di, “Pwojè Riverway a pral 

finalman rekonekte Vil la ak bòdmè li, kreye yon bonjan byenvini pou ni Vil la ni Pak la e vin tounen yon 

katalis pou lavni touris ak kwasans ekonomik anba lavil Niagara Falls. Anverite se yon pwojè ki se yon 

fwa nan yon jenerasyon ak yon eritaj ki dire lontan pou Gouvènè Cuomo ak tout moun ki ladan l.” 

 

Satish K. Tripathi, Prezidan Inivèsite nan Buffalo ak Ko-Prezidan Konsèy Devlopman Ekonomik Rejyonal 

Lwès New York di, “Lè w louvre aksè vizyèl ak fizik ant Bò Anwo Rivyè Niagara ak anba lavil Niagara Falls 

se yon eleman natirèl pou amelyore touris. Vil ki toupatou nan lemonn kontinye ap fèk dekouvri bote ak 

eksperyans bòdmè yo gen pou ofri yo. Nou selebre kreyasyon bòdmè ki totalman aksesib. Epi, nou fè 

vizyon anpil jenerasyon moun ki pral jwi Riverway a e ozalantou yo ki mennen natirèlman nan kaskad 

espektakilè nou –youn nan pi gwo destinasyon lemonn.” 

 

Howard Zemsky, Patnè a ki jere nan Larkin Development Group ak Western New York Regional 

Economic Development Council Co-Chair di, “Kòmanse travay sou pwojè Riverway se yon etap kritik pou 

kwasans ak touris rejyon an ak bay estabilite dirab. Pwojè a bay aksè a arebò rivyè a e rann katye 



Haitian Creole 

ozalantou yo gen plis vale pou reyenvestisman jan nou kòmanse wè li deja. Plan sa pral revitalize vil la e 

li koresponn ak vizyon orijinal Olmsted pou Niagara Falls.” 

 

Konsènan Buffalo Billion an 

Grasa angajman Gouvènè Cuomo pou l envesti $1 bilyon dola nan ekonomi zòn Buffalo a, ki gen objektif 

pou stimile pi gwo envestisman prive enpòtan ak pou kreye anpil milye nouvo djòb dirab, Eta New York 

ap ede zòn Buffalo reyalize kwasans ekonomik imedyat pou mete “jenerasyon kounye a” nan travay 

ankò pandan l ap prepare baz pou opòtinite ekonomik dirab pou jenerasyon kap vini yo. Konsèy 

Devlopman Ekonomik Rejyon Lwès New York (WNYREDC) – ki te resevwa rekonpans pou meyè plan 

devlopman ekonomik – pral jwe yon wòl enpòtan nan fason yo itilize finansmna lajan ki pral sipòte 

agrandisman konpayi lokal yo, ak fason pou atire nouvo biznis toupatou nan peyi a ak toupatou nan 

lemonn pou yo vini nan Buffalo. Pou konnen plis sou Buffalo Billion, vizite www.buffalobillion.ny.gov.  

